
  
  

केंद्रीय कारागार अलवर में ‘दा आशाएँ फिलिंग स्टेशन’का कारागार मंत्री एवं पूर्व केंद्रीय
मंत्री ने किया उद्घाटन

चर्चा में क्यों?
15 जुलाई, 2023 को कारागार विभाग एवं सामाजिक न्याय एवं अधिकारिता मंत्री टीकाराम जूली एवं पूर्व केंद्रीय मंत्री भँवर जितेंद्र सिंह ने कारागार विभाग के
बंदियों को रोज़गार से जोड़ने एवं आमजन को सुविधा उपलब्ध कराने की अभिनव पहल के तहत केंद्रीय कारागार परिसर में लगाए गए पेट्रोल पंप ‘दा आशाएँ फिलिंग
स्टेशन’का उद्घाटन किया।   

प्रमुख बिंदु  
कारागार विभाग मंत्री जूली ने कहा कि कारागार विभाग एवं इंडियन ऑयल कॉरपोरेशन लि. के सहयोग से केंद्रीय कारागार परिसर में ‘आशाएँ’संस्था
द्वारा इस पेट्रोल पंप का संचालन शुरू किया गया है जिसमें खुली जेल में रहने वाले अच्छे चाल-चलन वाले कैदियों को उनकी योग्यता के अनुसार रोज़गार
उपलब्ध हो सकेगा।  
उन्होंने कहा कि राज्य सरकार विभिन्न नवाचारों के माध्यम से जेल के बंदियों को कौशल प्रशिक्षण प्रदान कर रही है। वहीं खुली जेल में रहने वाले
कैदियों को इन नवाचारों के माध्यम से समाज की मुख्यधारा में जोड़ने का कार्य किया जा रहा है।  
उन्होंने कहा कि इस पेट्रोल पंप का संचालन बंदियों द्वारा ही किया जाएगा जिसकी निगरानी कारागार मॉनिटरिंग समिति द्वारा की जाएगी। 
पूर्व केंद्रीय मंत्री भँवर जितेंद्र सिंह ने कहा कि कारागार विभाग की इस पहल से खुली जेल में रहने वाले बंदियों को उनकी योग्यतानुसार रोज़गार
उपलब्ध होगा जो उनके और उनके परिवार के लिये ससम्मान जीवन यापन करने के साथ समाज की मुख्यधारा से जुड़ने के लिये अहम कडी साबित
होगा।  

